
Tal e como as bonecas rusas
conseguen agachar no seu
interior outras moitas de

características semellantes, de fei-
to case idénticas agás a variación
do tamaño, A aventura sorpren-
dente dun homiño moi valente
presenta unha concatenación de
imaxes onde cada unha delas
agacha outra e, que unidas
grazas ao fío condutor
do excéntrico pro-
tagonista, rema-
tan por dar for-
ma a unha his-
toria gobernada
polo absurdo e
a ironía.

Así, Hans Trax-
ler (República
Checa, 1929)
fainos coñecer
un homiño que
se ve no medio
dunha inunda-
ción logo de
atopar unnha
esponxa e aper-
tala, despois
disto terá que ir
procurando lu-
gares onde pro-
texerse pois o
lugar está com-
p l e t a m e n t e
anegado. Mais
estes refuxios
serán do máis
curioso, un ba-
rril, un volcán,

un barco de
papel ou un
avión entre
outros e nos
que sempre
atopará un
problema que
obrigará o
protagonista
desprazarse a
outro lugar, e
mesmo nou-
tras veces a
outros países
como China
ou Italia, para
f i n a l m e n t e
atopar outra
esponxa amea-
zante que suxi-
re outro come-
zo da historia, é
dicir, unha his-

toria circular que
non tería final.

Xa que logo, resulta unha histo-
ria gobernada polo absurdo, de
feito xa a primeira imaxe, unha

inundación que afecta practica-
mente todo o mundo logo de
apertar unha esponxa, suxire esta
idea que é ao tempo moi fiel á
maneira en que traballou o autor
ao longo da súa vida pois presen-
ta problemas dun home, repre-
sentante da especie humana, que
se enfronta a todo o Universo,
mais neste Universo, tal e como
acontece no noso, non hai nada
serio, polo que todo resulta ab-
surdo e surrealista. Para levar esta
desorde mundial, este mundo ca-
rente de sentido, á literatura in-
fantil válese da fantasía e apela á
capacidade imaxinativa dos ne-
nos capaces de recrear cada unha
das situacións presentadas.

Por esta proliferación do absurdo
vemos un texto sorprendente e
divertido que pon a proba a
competencia imaxinativa e evasi-
va de cada lector ou lectora, mais
tamén un texto rítmico e diná-
mico, non só pola sucesión de
imaxes que marca unha veloci-
dade tamén semellante á que rei-
na neste mundo en que vivimos,
senón tamén pola súa escrita on-
de as rimas, acotío sen sentido, e
o paralelismo marcan o ritmo
pretendido polo autor para non
desviarnos da obsesión do prota-
gonista por se poñer a salvo.

Antón Riveiro Coello, coñe-
cido por obras como Val-
quiria, A historia de Chi-

cho Antela, A quinta do Saler, As
rulas de Bakunin ou Homónima
achégase agora á literatura para
lectores máis novos
con A voz do lago,
unha novela na
que recrea algún
momento da vida
da poetisa galega
homenaxeada este
ano nas Letras Ga-
legas, María Mari-
ño, e na que de mo-
do ficticio leva os
rapaces polos viei-
ros da fantasía ata
mergullalos nun
mundo misterioso
de lendas e tempos
pasados realmente
atractivos.

Sobre unha base real
de feitos que tiveron
lugar ao redor da fi-
gura de María Mari-
ño a finais do verán
de 1927, cando aban-
dona Noia e se instala
xunto aos seus tíos no
Pazo asentado fronte
ao mar na desembocadu-
ra do río Coroño, argalla o au-
tor unha historia na que se en-
tremesturan realidade e ficción
nunha sorte de metaliteratura
que mantén a atención sobre o
que puido suceder e a interpreta-
ción que se fai de certos achados.

A s
l e m -
branzas de
Irene, daquela
unha cativa de dez anos, actualí-

zanse cada vez que visita Escara-
bote e que a levan a recordar non
só aquela fin de semana que pa-
sou xunto a María no Pazo e que
supuxo un punto de inflexión na
súa relación coa moza, senón ta-
mén outros momentos que per-
manecerán na súa memoria co-
mo pegadas imborrables dunha
sincera amizade.

A lectura dun libro antigo, de
coiro, escrito á man, con fer-
mosos debuxos tirado da bi-
blioteca do Pazo que ten como
protagonista a Xohán de Lago,
un mariño que acompañaba a
Colón na descuberta do Novo
Mundo e que puido ser antepa-
sado seu, desacouga a moza
María que afirma escoitar be-
rros arrepiantes cando abre o
libro e comeza a ler. Saber de
onde veñen e por que se pro-
ducen eses sons será un dos ob-
xectivos que motiven as rapa-
zas na súa investigación.

Trátase dunha novela entretida
na que o autor quixo darlle vero-
similitude aos feitos tomando
como protagonistas personaxes
reais, pero que a pouco que inda-
guemos na historia narrada ad-
vertimos certas pasaxes incohe-
rentes que serán para o lector to-
da unha proba de atención.

RIVEIRO COELLO, Antón, A voz
do Iago, (ilustr. Rodrigo Chao),
Ed. Galaxia, Vigo, 2007, 108
páxinas.

A escola da lareira
Manuel Quintáns Suárez
Editorial Toxosoutos. 288 páxinas

Ensaio que se inscribe
no contexto doutros traba-
llos do autor, A escola da la-
reira constutúe unha nova
achega á literatura popular
de tradición oral. O
volume recolle unha
abondosa manchea
de documentos
orais -máis de 600
adiviñas, 88 contos,
máis de 70 lendas e
preto de 200 roman-
ces, celebracións,
panxoliñas e agui-

naldos, así como 59 ora-
cións- distribuídos en dous
volumes e oito capítulos
precedidos cada un deles
dun breve estudo introduto-

rio. A área xeográfi-
ca de recollida
abrangue as provin-
cias da Coruña, Ou-
rense e Pontevedra,
e cada documento
vai perfectamente
identificado polo
lugar concreto de
recollida.

ANDEL DE NOVIDADES

A pobreza en Galicia
P. Sánchez/A.Vaamonde/X. García

Edicións Sotelo Blancoi. 208 páxinas

A pobreza, nas súas dife-
rentes dimensións, configú-
rase como un dos lastres
máis preocupantes da Hu-
manidade. A pesar
do crecemento e
progreso asociado
ao desenvolvemento
económico e social,
é un problema pre-
sente en calquera
perspectiva dende a
que se analice. A
gravidade deste fe-

nómeno conduce a moitos
autores a concibilo como un
problema irresoluble que,
ademais, se agrava co paso

do tempo. O pre-
sente estudo céntra-
se en Galicia, facen-
do unha análise des-
agregada que per-
mite ter unha visión
do conxunto do te-
rritorio e tamén por
provincias, comar-
cas e concellos.

Honorato, o rato namorado
Antonio G.Teijeiro/Manolo Uhía

Edicións Xerais. 54 páxinas

Honorato é un rato que
vive rodeado de libros e ao
que lle gustan moito as pala-
bras e xogar con elas. Tamén
lle gusta pintalas de
cores: utiliza a cor
verde para falar dos
campos, a azul para
falar do ceo e do
mar, a amarela para
falar da luz e do
Sol... A cor negra
para falar das gue-
rras, a cor gris para

falar do inverno e a cor ver-
mella para falar do amor.
porque o rato Honorato es-
tá namorado, e escríbelle

fermosos poemas
ao seu amor, aínda
que está moi lonxe.
Este volume, ilus-
trado por Manolo
Uhía, aparece edita-
do na colección
Merlín e esta adica-
do a rapaces de sete
anos en diante.

Vidas post-it
Iolanda Zúñiga

Edicións Xerais. 134 páxinas

Contempóraneos e frag-
mentarios, os de Vidas post-
it son microrrelatos ou rela-
tos curtos, concisos e velo-
ces, que alimentan un recei-
tario de tropezos na
vida. Unha tras ou-
tra, predominan as
situacións cotiás
guiadas por condi-
mentos universais:
incomunicación,
soidade, desamor,
abismo, sexo, rutina,
violencia, melanco-

lía, drogas, medo e outras
miserias que murchan, afo-
gan e desesperan; todo ado-
bado coa fugacidade, preci-
sión e brutalidade da vida

sen decorados. Son
deseños veloces co-
ma tráilers de pelí-
culas que debuxan
vidas marcadas polo
naufraxio persoal
ou colectivo, afon-
dando no recuncho
máis escuro e brutal
da propia vida.


